
 
 
 
 

WOS HASST DO DEMOKRATIE ? 
-------------------------------------  
 
De Politiker dazöh`n uns, wurscht obsd nüchtern bist oder in da Fett`n, 
sie werd`n de österreichische Demokratie für uns olle rett`n. 
Wia man des – jetzt amoi ganz realistisch g`sehn – oba wirklich schofft, 
in dem se die echte Demokratie doch setzen völlig außer Kroft ? 
A klana Hackla bin i, mehr eigentlich scho ned, 
oba desweg`n bin i do no lang net bled ! 
Zahl`n tans an Scheißdreck für den Tschoch, 
red`n depat daher : „Bitte gedulden Sie sich noch. 
Die Folgen der Krise können Sie Sich nur schwer ausmalen, 
derzeit können wir Ihnen beim besten Willen nicht mehr zahlen.“ 
Auf de angebliche Krise hoit i ehrlich g`sogt an Dreck, 
waunn i trotz meina Oabeit dahinsiech und verreck`! 
Weu, Schelte wem Schelte gebührt, 
jedes Monat wird a neiches Pack`l g`schnürt. 
Dabei san do unsere Strukturen a Kraumpf, 
des is nix aunders ois a inszenierter Klassenkaumpf ! 
Jo, und ans is sowieso da ollagrösste Hohn, 
wauns frog`n, wohin mit dieser Überproduktion. 
Unsaana tat`si scho um de Produkte reißen, 
warad net unsa Kaufkroft scho längst zum Scheißen. 
Und des Göd woima ma net fier`n Luxus aussehaun, 
nua auf`s normale Leb`n miass` ma neidisch schau`n. 
„Die sanfte Revolution“ vor 40 Jahren haum mia no net vergessen. 
Heitzutag` losst ma diesa Revolution ihre eig`nen Kinder fressen ! 
Apropos, Kinderboom is a kann neicha obzumseh`n, 
wia soitat so wos finanztechnisch a no geh`n. 
Booms gibt`s dafia aundere gnua : 
Sparpaket, Schreckensbilanz und boomende Konjunktur. 
Schmiergeld, Steuergeld, Kindergeld und im Budget ein Loch, 
Kreditschock, aber die Banken sanieren wir trotzdem noch. 
Diese boomende Idylle is, des muass i no sog`n, unbedingt, 
a pure Veroaschung, die zum Himmel stinkt !!!!!!!!! 

